
С а р а ј е в о


Broj: xx-x-xx-x-xxx-x-/xx
Datum: 25.01.2012. 
X.Y

PREDMET:
Korištenje ličnih podataka i biografije na društvenoj mreži FACEBOOK, Mišljenje -  d o s t a v lj a  s e,
Agencija za zaštitu ličnih podataka u Bosni i Hercegovini (u daljem tekstu: Agencija) dana 28.12.2011. godine zaprimila je Vašu prijavu u pogledu korištenja Vaših ličnih podataka i kompletne biografije na društvenoj mreži Facebook. 
Shodno Vašoj prijavi dajemo sljedeće mišljenje.

Osnovni cilj Zakona o zaštiti ličnih podataka („Sl. glasnik BiH“ broj 49/06 i 76/11, u daljem tekstu: Zakon) je da se na teritoriji Bosne i Hercegovine svim licima, bez obzira na njihovo državljanstvo ili prebivalište, osigura zaštita ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose. 

Shodno tome, osnovana je Agencija kao organ zadužen za zaštitu podataka.

U članu 3. Zakona propisano je da je kontrolor svaki javni organ, fizičko ili  pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa.

Nadalje, u članu 40. Zakona propisani su poslovi iz nadležnosti Agencije kao i ovlaštenja Agencije. Jedan od poslova Agencije je i da nadgleda provođenje odredbi Zakona i drugih zakona o obradi ličnih podataka, a koje se provodi posredstvom inspekcije.
U konkretnom slučaju, kontrolor zbirke ličnih podataka je Facebook, čije sjedište nije na teritoriji Bosne i Hercegovine. Iz tog razloga, Agencija nije u mogućnosti izvršiti jedno od propisanih ovlaštenja, a to je inspekcijski nadzor kod kontrolora.

Ovim putem Vas upućujemo da se putem službene internet stranice Facebook-a http://www.facebook.com obratite njihovom administratoru i prijavite lažni profil koji sadrži Vaše lične podatke i biografiju. Administrator će po Vašoj prijavi ukloniti lažni profil, ali time nije isključena mogućnost kreiranja novog lažnog profila sa Vašim ličnim podacima.
Takođe, prijavu možete uputiti i Federalnoj upravi policije, koja, u saradnji sa Facebook administratorom, može identificirati IP adresu računara sa kojeg je kreiran lažni profil, a samim tim i vjerovatnog počinioca. U postupku će se utvrditi i da li u konkretnom slučaju postoje elementi krivičnog djela.
S poštovanjem!

